
శివుఁడె దైవంబని చేపట్టవలయు - శివమహోత్సవములు సేయంగవలయు 

నిత్యశివార్చనాన్వితుఁడు గావలయు - సత్యంబు గురుపరిచర్యయు వలయు 

భయభక్తియును శివపరతంత్రమతియు - నియమవ్రతంబులు నిష్ఠయు వలయు 

నీ గుణంబులుగల్గ కెట్లియ్యవచ్చు - నాగమోక్తంబగు హరభక్తిదీక్ష




- వీ.దీ. బో. 13 - పుట. 





శత్రులైనను లింగహితులై యున్న - మిత్రులకాఁ జూడుమీ బసవన్న! 

పట్టినవ్రతములు ప్రాణంబుమీఁద - మెట్టిన విడువకుమీ బసవన్న! 

వేఱుభక్తులజాతి వెదకకుండుటయె - మీఱినపథము సుమీ బసవన్న! 

చిత్తజాంతకుభక్తిఁ జెడనాడు ఖలుల - మృత్యువుగతిఁ ద్రుంపుమీ బసవన్న! 

వేదశాస్త్రార్థసంపాదితభక్తి - మేదిని వెలయింపుమీ బసవన్న! 

తిట్టిన, భక్తులు కొట్టినఁ, గాల - మెట్టిన, శరణసుమీ బసవన్న! 

యేఁదప్పుపట్టుదు నిలఁ బరస్త్రీల - మీఁదఁ గన్నార్పకుమీ బసవన్న! 

సాధ్యమౌ భక్తప్రసాదేతరంబ - మేధ్యంబకాఁజూడుమీ బసవన్న! 

నిక్కంపుభక్తికి నిర్వంచకంబు - మిక్కిలి గుణము సుమీ బసవన్న! 

ఏ ప్రొద్దు జంగమంబేనకాఁజూడు - మీ ప్రసాదముఁ గొను మీ బసవన్న! 

నాలుకకింపుగా శూలిభక్తులను - మేలకా నుతియింపుమీ బసవన్న! 

యేమైన వలసిన యెడరైనఁదలఁపు - మీ మమ్ము మఱవకుమీ బసవన్న!




-బసవపురాణము, ప్రథమాశ్వాసము - 25







గురువు శిష్యునకుఁ జిన్మయదీక్ష నొసంగి హస్తమస్తకసంయోగమును, పంచాక్షరీమంత్రోపదేశమును జేసి, లింగమునకుఁ బ్రాణకళాన్యాసము చేసి లింగాంగసంయోగమును జేయుచున్నాఁడు. జ్ఞానేంద్రియ కర్మేంద్రియముల వలనఁ గలుగుచున్న జ్ఞాన మారూఢము గాక చంచల మగుచున్నది. దశేంద్రియములు సామాన్యముగ దేహయాత్రయందు లగ్నమగుచు దుఃఖదాయకం బగుచున్నవి. జీవయాత్రయందు జీవున కారూఢజ్ఞానము గలుగుట కాత్మావలోకనము సాధనముగ నున్నది. ఆత్మావలోకనము బాహ్యాభ్యంతరములందు లింగనిరీక్షణమూలమున సాధ్యమగుచున్నది. 



కాన నీ యిష్టలింగము భావగమ్యుఁ - డై నిన్నుఁ బ్రేరేప నలరింతు క్రియలు 

		 ఈ పేజీలో చివరి మార్పు 4 అక్టోబరు 2020న 22:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

